
05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi

05.02.08 – Yer usti majmualari va uchish apparatlari

telekommunikasiya tarmoqlari va qurilmalari. 

05.05.03 – Yorugʻlik texnikasi. Maxsus yoritish texnologiyasi

05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari

va tarjimashunoslik

08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti

08.00.11 – Marketing

08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

KORXONA SAMARADORLIGINI 
TA’MINLASHDA STRATEGIK 
REJALASHTIRISH MEZONLARI 
VA OMILLARINING O‘RNI

Ubaydullayev Lutfulla Xabibullayevich
Namangan davlat texnika universiteti
“Menejment” kafedrasi dotsenti, i.f.n.
Email: ubaydullayev1948@gmail.com

Annotatsiya. Mazkur maqolada korxona faoliyatining samaradorligini oshirishda strategik rejalashtirish mezonlarining 
ahamiyati, tashqi omillarni chuqur tahlil qilish va ichki resurslardan oqilona foydalanish zarurligi yoritilgan. Tashqi muhit 
omillari strategik rejalashtirish jarayonida korxonaning barqaror rivojlanishi hamda raqobatbardoshligini ta’minlashda 
muhim omil sifatida ko‘rib chiqilgan. Shuningdek, strategik rejalashtirishning miqdoriy va sifat mezonlari, bozorga 
yo‘naltirilganlik mezonlari izohlangan. Tadqiqot natijalari asosida korxonalar uchun ilmiy-amaliy tavsiyalar ishlab chiqilgan.

Kalit so‘zlar: strategik rejalashtirish, tashqi muhit, ichki muhit, miqdoriy mezonlar, sifat mezonlari, bozorga yo‘naltirilganlik, 
raqobat ustunligi, daromadlilik, korxona barqarorligi, tahliliy yondashuv, boshqaruv samaradorligi.
Abstract. This article analyzes the significance of strategic planning criteria in improving enterprise performance, 
emphasizing the importance of an in-depth assessment of external factors and the rational use of internal resources. 
External environmental factors are viewed as key elements in ensuring the sustainable development and competitiveness 
of enterprises during the strategic planning process. Furthermore, the quantitative and qualitative criteria of strategic 
planning, as well as market orientation indicators, are discussed. Based on the findings, scientific and practical 
recommendations for enterprises have been developed.

Keywords: strategic planning, external environment, internal environment, quantitative criteria, qualitative criteria, market 
orientation, competitive advantage, profitability, enterprise stability, analytical approach, management efficiency.
Аннотация. В статье рассматривается значение критериев стратегического планирования в повышении 
эффективности деятельности предприятия, а также необходимость глубокого анализа внешних факторов и 
рационального использования внутренних ресурсов. Внешняя среда рассматривается как ключевой фактор 
обеспечения устойчивого развития и конкурентоспособности предприятия в процессе стратегического 
планирования. Кроме того, раскрыты количественные и качественные критерии стратегического планирования, 
а также критерии рыночной ориентации. На основе результатов исследования разработаны научно-практические 
рекомендации для предприятий.

Ключевые слова: стратегическое планирование, внешняя среда, внутренняя среда, количественные критерии, 
качественные критерии, рыночная ориентация, конкурентное преимущество, рентабельность, устойчивость 
предприятия, аналитический подход, эффективность управления.

K I R I S H
Tashqi muhit omillarining strategik rejalashtirish samaradorligiga ta’siri bugungi kunda juda dolzarb 

masalalardan biri hisoblanadi. Zamonaviy bozor iqtisodiyoti sharoitida tashkilotlar faoliyati doimo o‘zgaruvchan 
tashqi muhit bilan bog‘liq. Iqtisodiy, siyosiy, ijtimoiy, texnologik va ekologik omillar korxonaning maqsad va 
strategiyalariga to‘g‘ridan-to‘g‘ri ta’sir ko‘rsatadi. Shu bois strategik rejalashtirish jarayonida tashqi muhit tahlilini 
to‘g‘ri va tizimli amalga oshirish muvaffaqiyat kaliti hisoblanadi.

Globallashuv, raqobatning kuchayishi, raqamli texnologiyalarning jadal rivojlanishi tashkilotlarning 
faoliyat yo‘nalishlarini doimiy ravishda qayta ko‘rib chiqishni talab etmoqda. Agar rahbariyat tashqi muhitdagi 
o‘zgarishlarni o‘z vaqtida baholay olmasa, strategik qarorlar samaradorligi pasayishi, bozordagi mavqe 
yo‘qolishi mumkin. Shuning uchun har bir korxona tashqi muhit omillarini muntazam kuzatib borishi, tahlil qilishi 
va ularga mos strategik choralar ishlab chiqishi zarur.

Natijada, tashqi muhitning chuqur tahlili va unga moslashuv strategik rejalashtirish samaradorligini 
oshirishga, resurslardan oqilona foydalanishga hamda uzoq muddatli barqaror rivojlanishni ta’minlashga 
xizmat qiladi. Shu jihatdan ushbu mavzu iqtisodiy boshqaruv va strategik tahlil sohalari uchun muhim ilmiy va 
amaliy ahamiyatga ega.

M A V Z U G A  O I D  A D A B I Y O T L A R  S H A R H I
Tashqi muhit omillari strategik rejalashtirish jarayonida korxonaning barqaror rivojlanishi va 

raqobatbardoshligini ta’minlovchi asosiy elementlardan hisoblanadi. Cengizning ta’kidlashicha: “Tashqi muhitni 
tahlil qilish tashkilotlarga faoliyatga ta’sir ko‘rsatuvchi kuchlarni aniqlash va ularni boshqarish imkonini beradi” 
[3]. Bu fikr strategik rejalashtirishda tashqi muhit tahlilining zarurligini ko‘rsatadi.

Porterning besh kuch modelida ham tashqi muhitning ta’siri alohida o‘rin tutadi. Dantas va Silva [4] fikricha, 
“Yangi raqobatchilar tahdidi, yetkazib beruvchilar va iste’molchilarning ta’sir kuchi, o‘rnini bosuvchi mahsulotlar 
tahdidi hamda raqobat darajasi sohaning foydaliligini belgilaydi”. Bu model strategik rejalashtirishda bozor 
muhitini kompleks baholash uchun muhim nazariy asos hisoblanadi. Bu omillar soha ichidagi raqobat 
muhitining intensivligini belgilab, korxonalar o‘rtasidagi narx siyosati, rentabellik va bozor ulushiga bevosita 
ta’sir ko‘rsatadi. Shu tariqa, ushbu kuchlarning o‘zaro dinamik muvozanati tarmoqning umumiy iqtisodiy 
jozibadorligini, strategik barqarorligini hamda investitsion salohiyatini shakllantiruvchi asosiy mezon sifatida 
namoyon bo‘ladi.

Sadiku o‘z tadqiqotida tashqi muhitning asosiy tarkiblarini PESTEL model orqali izohlaydi. Uning fikricha, 
“siyosiy, iqtisodiy, ijtimoiy, texnologik, ekologik va huquqiy omillar tashkilot strategiyasi samaradorligiga 
to‘g‘ridan-to‘g‘ri ta’sir ko‘rsatadi” [6].

Purwanti va hammualliflar empirik tadqiqot natijalariga tayanib, iqtisodiy o‘zgarishlar, texnologiya rivoji va 
me’yoriy muhit kabi omillar korxonalar strategiyasini belgilashda hal qiluvchi rol o‘ynaydi, deb xulosa chiqargan 
[5].

Shirokova va Bogatyreva esa tashqi muhitning noaniqligi yuqori bo‘lgan sharoitlarda strategik moslashuv 
va innovatsiyaviy yondashuvning ahamiyatini ta’kidlaydilar: “Qattiq raqobat va tez o‘zgaruvchan muhitda 
strategik moslashuv kompaniyaning uzoq muddatli barqarorligi uchun asos bo‘ladi” [7].

Bakar va Zainol tadqiqotiga ko‘ra, tashqi muhit tahlili nafaqat xavflarni oldindan aniqlash, balki yangi 
imkoniyatlarni topishda ham muhim ahamiyatga ega. Ularning so‘zlari bilan aytganda, “Tashqi muhitni kuzatish 
(bozor, raqobatchilar, texnologiyalar, siyosiy va iqtisodiy o‘zgarishlarni doimiy tahlil qilish) tashkilotlarga strategik 
ustunlikka aylantirish mumkin bo‘lgan imkoniyatlarni aniqlashga yordam beradi” [2]. 

Tadqiqot natijalari shuni ko‘rsatadiki, strategik rejalashtirish samaradorligi tashqi muhit omillarini chuqur 
o‘rganish bilan bir qatorda, ichki resurs va imkoniyatlarni to‘g‘ri baholashga ham bog‘liqdir. Korxonaning 
ichki imkoniyatlari – inson kapitali, boshqaruv tizimi, texnologik salohiyat va moliyaviy barqarorlik – strategik 
maqsadlarni amalga oshirishda asosiy rol o‘ynaydi. J.Pearce va R.Robinson   ta’kidlaganidek, tashkilotning 
kuchli va zaif tomonlari aynan shu ichki omillar majmuasi orqali shakllanadi hamda ular strategik raqobat 
ustunligini belgilovchi muhim manba hisoblanadi [8].

O‘tkazilgan tahlillar shuni ko‘rsatadiki, tashqi muhitdagi siyosiy, iqtisodiy va ijtimoiy omillar korxonaning 
strategik qarorlarini shakllantirish jarayoniga sezilarli ta’sir ko‘rsatadi. Shu bilan birga, ichki imkoniyatlar va 
tashqi muhit talablarini muvozanatli uyg‘unlashtirish korxonaga barqaror raqobatbardoshlikni ta’minlaydi. 
Natijalar tahliliga ko‘ra, samarali strategik rejalashtirish jarayoni nafaqat tashqi tahdidlarni kamaytirish, balki 
mavjud imkoniyatlardan oqilona foydalanish imkonini ham yaratadi.

Umuman olganda,  tahlillar shu narsa ma’lumki korxonalar faoliyatida strategik yondashuvni rivojlantirish, 
ichki resurslarni tizimli boshqarish va tashqi omillarga tezkor moslashuvchanlikni oshirish zarurligini ko‘rsatadi. 
Bunday yondashuv uzoq muddatli rivojlanish strategiyalarini samarali amalga oshirish uchun mustahkam ilmiy-
amaliy asos yaratadi.

Demak, tashqi muhit omillarini tizimli o‘rganish strategik rejalashtirish samaradorligining asosiy sharti 
hisoblanadi. 

T A D Q I Q O T  M E T O D O L O G I YA S I
Ushbu tadqiqotda strategik rejalashtirish jarayoniga tashqi muhit omillarining ta’sirini aniqlashda nazariy 

va tahliliy yondashuvlar qo‘llanildi. Ma’lumotlar ilmiy manbalar, o‘quv adabiyotlari hamda amaliy kuzatuvlar 

asosida o‘rganildi. Tashkilot faoliyatiga ta’sir etuvchi makro, mikro va ichki muhit omillari tahlil qilinib, ularning 
strategik qarorlar samaradorligiga ta’siri aniqlab berildi. Shuningdek, strategik rejalashtirish samaradorligini 
tavsiflashdagi  bir qator mezonlar tanlab olinib, ularning mazmuni tavsiflandi. Tadqiqotda qo‘llanilgan nazariy 
tahlil va umumlashtirish usullari ushbu mezonlar asosida strategik qarorlarning amaliy samaradorligini baholash 
imkonini beradi.

T A H L I L  V A  N A T I J A L A R
Bugungi o‘zgaruvchan iqtisodiy muhitda tashkilotlar faoliyati samaradorligini ta’minlashda strategik 

boshqaruv yondashuvlarining ahamiyati ortib bormoqda. Har bir tashkilot raqobat sharoitida uzoq muddatli 
barqarorlikni saqlab qolish uchun tashqi omillarni chuqur tahlil qilishi va ichki imkoniyatlarini oqilona yo‘naltirishi 
zarur. Shu nuqtai nazardan, strategik rejalashtirish jarayonida samaradorlikka ta’sir etuvchi mezonlar hamda  
omillarni mohiyatan o‘rganish muhim metodologik masala hisoblanadi.

Strategik rejalashtirish samarali bo‘lishi uchun, ma’lum mezonlarga asoslanadi. Bu mezonlar iqtisodiy 
tizimlarning rivojlanishi va takomillashib borishiga muvofiq shakllanib, o‘zgarib borishi lozim [1]. Strategik 
rejalashtirish ishlab chiqilayotgan muhitning barcha jarayolarini qamrab olishi kerak. Strategik rejalashtirishning 
miqdoriy va sifatiy mezonlari mavjud bo‘lib, uni quyidagicha ifodalashimiz mumkin.

1-jadval. Strategik rejalashtirishning miqdor va sifat mezonlari
Miqdor mezonlari Sifat mezonlari

Bozor ulushi, sotuv hajmnini orttirish, ish tanlash natijasida 
yo‘qotilgan ish kunlari, xarajatlar va ishlab chiqarish 
samaradorligi darajasi, xodimlar qo‘nimsizligi, xodimlarni 
qoniqishlari, sof foyda, kimmatbaho qog‘ozlar, to‘lovlar.

Yuqori malakali menejerlar jalb qilish qobiliyati, 
mijolarga xizmat ko‘rsatishning darajasining ortishi, 
xavf-xatar sonining kamayishi, imkoniyatlardan 
foydalanish.

Strategik rejalashtirish mezonlarini aniqlashda bir qator muammolar mavjuddir. Avvalo, ko‘plab 
korxonalarda mezonlarni belgilashda aniq o‘lchov ko‘rsatkichlari va tahliliy yondashuvlarning yetishmasligi 
natijasida baholash subyektiv tus oladi. Shuningdek, tashqi muhit o‘zgaruvchanligi va noaniqlik omillari strategik 
samaradorlikni barqaror baholashni qiyinlashtiradi.

Strategik rejalashtirishga vaqt omili muhim ta’sir ko‘rsatadi. Shuningdek, korxonalarda strategik 
rejalashtirishda bir nechta mezonlar ham qo‘llaniladi. Strategik rejalashtirishni mezonlarga mosligi uning 
samarali bo‘lishini belgilab beradi. Chunki strategik qarorlarning sifat darajasi tashqi va ichki muhit omillarining 
baholanishida qo‘llaniladigan mezonlarning maqbulligiga bog‘liqdir. Makro darajadagi siyosiy, iqtisodiy va 
ijtimoiy omillarni baholash mezonlari tashkilotning uzoq muddatli strategiyasini aniqlashda muhim rol o‘ynaydi.

2-jadval. Strategik rejalashtirishning bozorga yo‘naltirilganlik mezonlari
Strategik rejalashtirish nomi Mezon mazmuni

Moslik darajasi mezoni Strategiya korxonaning imkoniyatlari va intilishlari, ichki va tashqi omillar 
nuqtai nazaridan kompaniyadagi vaziyatga mos kelishliligi.

Raqobat kurashida ustunlik mezoni
Strategiya raqobatda barqaror ustunlikka erishishga olib kelishliligi. Strategiya 
yordamida raqobat  kurashida qanchalik katta ustunlikka erishilsa, strategiya 
shunchalik kuchli va samarali bo‘ladi.

Ishning jadalligini oshirish mezoni Strategiyaning kompaniya ishining intensivligini oshirishi.

Daromadlilikning oshishi Strategiyaning korxona foydasiga va daromadini oshirib borishga xizmat 
qilishi, rentabelligini oshirishga olib borishi

Kompaniyaning uzoq kelajakdagi 
faolligi hamda raqobatbardoshligining 
oshishi.

Strategiyaning korxonani kelajakda iqtisodiy tomondan yanada faolligini 
oshirishi, yangi raqobatlashish yo‘lini shakllantirib borish imkoniyatini berishi

Jozibadorlik mezoni. Diversifikatsiyalash uchun tanlangan tarmoq qo‘yilgan mablag‘lardan yaxshi 
foyda olish nuqtai- nazaridan jozibaliligi.

“Kirish uchun xarajatlar” mezoni Foyda olish salohiyatiga putur yetkazmaslik uchun tarmoqqa kirish xarajatlari u 
darajada yuqori bulmasliligi

Qo‘shimcha manfaatlar mezoni Faoliyatda yangi raqobat  ustunligini barpo etish uchun kompaniya ma’lum 
harakatlarni amalga oshirishliligi

Mikro muhit uchun esa raqobatchilar faolligi, iste’molchilar talabi va hamkorlik aloqalarining samaradorligi 
kabi mezonlar asosiy ko‘rsatkich sifatida namoyon bo‘ladi.

Shuningdek, ichki muhit omillarini aniqlashda resurslardan foydalanish darajasi, boshqaruv tizimining 
moslashuvchanligi va inson kapitalining salohiyatini baholash mezonlari qo‘llanilishi zarur. Ana shu mezonlar 
majmuasi orqali tashkilot tashqi va ichki muhit talablariga muvofiq holda strategik maqsadlarni shakllantiradi. 
Natijada strategik rejalashtirish jarayoni tizimli, o‘lchovli va amaliy natijaga yo‘naltirilgan shaklda amalga oshadi. 

Tadqiqot jarayonida tashkilotning tashqi va ichki muhit omillari strategik rejalashtirish samaradorligiga 
qanday ta’sir ko‘rsatishi nazariy tahlil qilindi. Natijalarga ko‘ra, har qanday tashkilot tashqi muhit bilan uzluksiz 
aloqada faoliyat yuritadi. Tashqi muhit tashkilotni zarur resurslar, axborot va imkoniyatlar bilan ta’minlaydigan 
asosiy manba bo‘lsa, ichki muhit uning hayotiy faoliyatini ta’minlaydigan asosiy salohiyatdir. Agar ichki muhit 
zaiflashsa, bu tashkilotning inqiroz yoqasiga kelib qolishiga olib kelishi mumkin. Shu sababli tashqi va ichki 
omillar o‘rtasidagi muvozanat strategik boshqaruvning eng muhim vazifasidir.

Makro muhit omillari — iqtisodiy, huquqiy, siyosiy, ijtimoiy va texnologik sharoitlar — tashkilot faoliyati uchun 
tashqi imkoniyat va tahdidlar manbai hisoblanadi. Iqtisodiy omillar resurslarning shakllanishi va taqsimlanishini, 
inflyatsiya, foiz stavkalari, soliq siyosati kabi ko‘rsatkichlar orqali korxona faoliyatiga ta’sir etadi. Huquqiy va 
siyosiy barqarorlik darajasi esa tadbirkorlik muhiti va investitsion jozibadorlikni belgilaydi. Ijtimoiy omillar, 
xususan, aholining demografik tarkibi va qadriyatlar tizimi iste’mol talabiga ta’sir ko‘rsatar ekan, texnologik 
taraqqiyot ishlab chiqarish samaradorligi va raqobat ustunligini ta’minlaydi.

Mikro muhit omillari ham tashkilot faoliyatida hal qiluvchi ahamiyatga ega. Iste’molchilar bilan munosabatlar 
bozordagi talabni shakllantirsa, resurs ta’minotchilari bilan barqaror hamkorlik ishlab chiqarishning uzluksizligini 
ta’minlaydi. Raqobatchilar tahlili tashkilotning bozordagi pozitsiyasini aniqlash va samarali strategiya tanlash 
imkonini beradi. Shu bilan birga, ishchi kuchi bozori tahlili orqali mehnat resurslarini oqilona taqsimlash, 
malakali kadrlarni jalb etish va ularni rag‘batlantirish mexanizmlari belgilab olinadi.

Ichki muhit tahlili esa tashkilotning kuchli va zaif tomonlarini ko‘rsatib berdi. Kadrlar salohiyati, tashkiliy 
tuzilma, ishlab chiqarish samaradorligi va moliyaviy barqarorlik uning strategik imkoniyatlarini belgilaydi. 
Shuningdek, tashkiliy madaniyat va rahbarlik uslubi jamoa ichki muhitini shakllantiruvchi, uzoq muddatli 
barqaror rivojlanish uchun muhim omildir. Tashkiliy madaniyat har qanday tashkilotda xodimlarining o‘z ishlarini 
bajarish usullarida, ularning bir-biriga va umuman tashkilotga qanday munosabatda bo‘lishida namoyon 
bo‘ladi. Strategik boshqaruv uchun tashkiliy madaniyatni tahlil qilishning alohida ahamiyati shundaki, u 
nafaqat tashkilotdagi odamlar o‘rtasidagi munosabatlarni belgilaydi, balki tashkilot tashqi muhitidagi mijozlar 
va raqobatchilar bilan o‘zaro munosabatlarni qanday qurishiga, ularga qanday munosabatda bo‘lish usullarini 
tanlashga sezilarli ta’sir ko‘rsatadi.

Tadqiqot natijalariga ko‘ra, tashkilotning strategik rejalashtirish samaradorligini oshirish uchun tashqi 
muhitdagi o‘zgarishlarga tez va ilmiy-amaliy asoslangan munosabat bildirish, ichki salohiyatni doimiy tahlil 
qilib borish zarur. Faqat shundagina tashkilot tashqi muhitdagi raqobat kurashini yengib, o‘z maqsadlariga 
erishishda barqarorlikka ega bo‘ladi.

X U L O S A  V A  T A K L I F L A R
Tashqi muhit omillari strategik rejalashtirish samaradorligiga sezilarli darajada ta’sir ko‘rsatadi. Iqtisodiy, 

siyosiy, ijtimoiy va texnologik o‘zgarishlar korxonaning uzoq muddatli rivojlanish strategiyasini shakllantirishda 
hal qiluvchi rol o‘ynaydi. Shuning uchun tashqi muhitni chuqur tahlil qilish, undagi xavf va imkoniyatlarni aniqlash 
strategik qarorlarning sifatini oshirish, risklarni kamaytirish hamda barqaror raqobat ustunligini ta’minlash 
imkonini beradi.

Bundan tashqari, strategik rejalashtirish samaradorligini baholashda moslik darajasi, raqobat ustunligi, 
daromadlilik, ish faoliyatining jadalligi, kompaniyaning uzoq muddatli barqarorligi, jozibadorlik, kirish xarajatlari 
va qo‘shimcha manfaatlar mezonlari muhim ahamiyat kasb etadi. Ushbu mezonlar asosida tashkilotning tashqi 
va ichki muhit omillariga moslashish darajasi hamda strategik qarorlarning amaldagi samaradorligi aniqlanadi. 
Masalan, raqobat ustunligi va jozibadorlik mezonlari bozordagi mavqe va innovatsion faoliyatni belgilasa, 
daromadlilik va resurslardan foydalanish samaradorligi ichki boshqaruv tizimining barqarorligini ko‘rsatadi.

Ichki imkoniyatlarni to‘g‘ri baholash, resurslarni oqilona taqsimlash va boshqaruv tizimini strategik 
maqsadlarga mos ravishda yo‘naltirish korxonaning uzoq kelajakdagi faolligini ta’minlaydi. Shu bilan birga, 
strategik qarorlar qabul qilishda mikro va makro omillar o‘rtasidagi bog‘liqlikni hisobga olish zarur. Bu esa 
nafaqat iqtisodiy samaradorlikni, balki raqobatbardoshlik darajasini ham oshiradi.

Sohadagi ayrim muammolarni bartaraf etish hamda strategik rejalashtirish samaradorligini oshirish uchun 
quyidagi ilmiy-amaliy tavsiyalarni berishimiz mumkin: korxonalar strategik rejalashtirish jarayonida tashqi 
muhit omillarini baholashning uzluksiz monitoring tizimini joriy etishlari zarur; ichki resurs va imkoniyatlarni 
baholashda analitik ko‘rsatkichlardan keng foydalanish, bu jarayonda “moslik darajasi” va “daromadlilik” 

mezonlariga e’tibor qaratish tavsiya etiladi; strategik qarorlar qabul qilishda raqobat ustunligi va jozibadorlik 
mezonlari asosida tashqi bozor sharoitlariga moslashuvchan yondashuvni qo‘llash maqsadga muvofiq; raqamli 
texnologiyalar asosida prognozlash, risk tahlili va strategik baholashni avtomatlashtirish lozim. Bularning 
barchasi korxonaning barqarorligini oshiradi deb o‘ylaymiz.

Umuman olganda, strategik rejalashtirish samaradorligini ta’minlash tashqi muhitni to‘g‘ri baholash, ichki 
imkoniyatlardan oqilona foydalanish va mezonlarga asoslangan ilmiy yondashuvni amaliyotga joriy etish orqali 
amalga oshishi mumkin.

